
EH Bildu talde parlamentarioari atxikitako foru parlamentari Mikel Zabaleta Aramendia jaunak 11-25/PES-00129 idatzizko galdera egin zion Etxebizitzako, Gazteriako eta Migrazio Politiketako kontseilariari, honako informazio hau eskatuz:
· Nasuvinsak edo Etxebizitzako, Gazteriako eta Migrazio Politiketako Departamentuak zer izapide egin dute aztertutako sustapenari dagokionez?
· Zertan da sustapena orain?
· Ba al dago sustapena garatzeko arazorik edo eragozpenik?
· Nasuvinsak eta Etxebizitzako, Gazteriako eta Migrazio Politiketako Departamentuak zer denbora-aurreikuspen egiten dute sustapenarekin lotuta?
Bada, Nafarroako Gobernuko Etxebizitzako, Gazteriako eta Migrazio Politiketako kontseilaria naizen aldetik, honako hau jakinarazten dut:
Gareseko Udalak utzitako higiezina birgaitzeko eta bertan alokairuzko etxebizitzak prestatzeko egindako kudeaketak honako hauek dira:
· Esparru-akordio bidez proiektua egiteko zerbitzuen zuzendaritza fakultatiboa kontratatzea, eta, hala badagokio, baita obren zuzendaritza ere (2023/02/23).
· Eraikinaren beheko solairuan eta lehen solairuan esku-hartzeko proiektua egitea, zehazki, antzina maisuen etxeak zeuden eraikinaren zatian. Uneotan lau etxebizitza daude bertan, eta, birgaitze-lanen ostean, bost izanen lirateke. Proiektua ikus-onetsi zen data: 2023/09/05.
· Behin-behineko kalifikazioa eskatu zitzaion Nafarroako Gobernuko Etxebizitzako, Gazteriako eta Migrazio Politiketako Departamentuari (2023/10/06).
· Behin-behineko kalifikazioa eman zen (2024/02/12).
· Obra-lizentzia eskatu zitzaion Garesko Udalari (2024/04/03).
· Obra-lizentzia eman zen (2024/12/19).
Proiektua finantzaketa jaso zain dago uneotan, Landa Birgaitzeko Planaren II. fasearen markoan.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko apirilaren 8an
Etxebizitzako, Gazteriako eta Migrazio Politiketako kontseilaria: Begoña Alfaro García

